
কিনো তামোলখনি  দিলি, ঐ মইনা,

 দুখনি হাতেৰে ললোঁ।

সেই তামোলখনি  খাবৰ-এ পৰা

 তোমাৰ লগত বলিয়া হলোঁ॥ ৯১।








নাখায়ো নোৱাৰোঁ,  খালেও নামুৱায়

 বান্ধৈৰ ঠুৰি তামোখনি।

ঠুৰীয়া তামোলত  আহুদি কৰিলা,

 মটা হাঁহে পাৰিছে কণি॥ ৯২।








জপা গৰকিল  জপাৰ বৰ কাপোৰে,

 দেহা গণকিল প্ৰেমে।

প্ৰেমৰ জালতে  মৰোঁ কলমটিয়াই,

 মাৰিও নিনিয়ে যমে॥ ৯৩।








চুঙাৰে বাদুলি  কান্দ কি-এ বুলি

 কান্দ কি-এ বুলি জিলি।

এবাৰৰ পোৰণি  মাৰিব পৰা নাই,

 আকৌ গা দেখা দি গলি॥ ৯৪।








তামোলত বগালে  বাৰী জালুক জুপি,

 মদাৰত বগালে পাণ।

নেদেখি থাকিলে  থাকিব পাৰোঁ মই,

 দেখিলে থকাটো টান॥ ৯৫।

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

